
Бу уеннар җыентыгын төзүнең максаты: балаларны һəм ата-аналарны моңарчы бик үк билгеле 
булмаган, онытыла башлаган уен үрнəклəре белəн таныштыру, заман талəплəренə яраклаштырып, 

бүгенге көн балаларына аларны җиткерү.



Үстерешле уеннар – балаларны уйланырга, эзлəнергə, фикер тупларга, берлəштерергə, 
күнекмəлəрне, гадəтлəрне тормышта кулланырга өйрəтүче һəм тəрбия бирүче көчле чараларның 
берсе. Уен вакытында баланың сөйлəме үсə, сүз байлыгы арта. Чөнки бала бу чакта күплəр белəн 
бəйлəнешкə керə, яңадан-яңа сүзлəр ишетə һəм үзе дə аларны куллана.



Ял минутлары шулай ук баланың сəламəтлеге өчен мөһим. Ник дигəндə, алар бик тиз аралар, 
тизрəк уйныйсылары килə башлый, талчыгалар. Ял минутлары кирəкле вакытта уздырылса, балалар 
армаячак һəм үзлəрен кирəкле дəрəҗəдə тотачаклар. 



Хикəялəү – эчтəлек сөйлəүгə караганда катлаулы эшчəнлек. Бала өчен материалны системалаштыру,
план буенча сөйлəү җитди бурыч булып тора. Балага хикəясенең кирəклеген төшендерергə, аның 
сүзлəрен куəтлəргə, хупларга кирəк. Бала үзенең хикəясеннəн канəгатьлəнү алырга,сөйли белүен тоеп,
шатлык хисе кичерергə тиеш.



Балаларны кул чукларын һəм бармакларын хəрəкəтлəндерергə, җитезлекне арттырырга өйрүнүдə 
“бармаклы уен”нар зур урын алып тора. Бу хисле – тойгылы һəм мавыктыргыч уен. Ул əйлəнə – 
тирəдəге чынбарлыкны, əйберлəрне,җəнлеклəрне,кешелəрне, аларның эшчəнлеген,табигать 
күренешлəрен чагылдыра. Мондый уеннар барышында балалар, өлкəннəр ни эшлəсə,шуны кабатлап, 
кулларын тиз-тиз хəрəкəтлəндерəлəр һəм бу җитезлекне арттыруга уңай йогынты ясый. Соңыннан 
сүзлəрне үзлəре өйрəнеп бетергəч, балаларга уйнавы тагын да күңелле була.



 Җырлы – биюле уеннар– балаларда җыр эчтəлегенə һəм музыканың характерына туры китереп, 
хəрəкəт итү күнекмəлəрен формалаштыру; җыр һəм биюлəрне мөстəкыйль рəвештə башкарырга 
омтылыш булдыру; халык авыз иҗаты əсəрлəре белəн таныштыру һəм аларга карата мəхəббəт 
тəрбиялəү. Уен вакытында балалар көй ритмына хəрəкəтлəнəлəр, дəртлəнеп җырлыйлар, биилəр. 
Уеннар музыкаль авазларны тоемларга ярдəм итə, бала күңелендə нəфислек, матурлык тойгысы уята.



Сүзле- хəрəкəтле уенар, бер яктан, физик тəрбия чарасы булса, икенче яктан күп кенə уенар эстетик 
тəрбия бирүгə зур ярдəм итə. Хəрəкəтлəрнең төгəллеге, уеның сүзлəрен сəнгатле итеп əйтү, 
балаларның төрле образлар башкарулары- болар барысы да балаларда канəгатьлəнү хислəре уята, 
матурлыкны аңларга ярдəм итə.


